
హరణ మొనర్చి వానరసహాయము గైకొని పంక్తికంఠుని

న్దురమునఁ బట్టి త్రుంచితివి తోయజలోచన రామ...

	చ.	
వెఱువక నాప్రబలంబుఁ డొగి వెన్నున నిన్ను ధరించి యాడఁగా

నరుగఁగ వానిమాయఁ గని హస్తతలంబునఁ దద్దురాత్ముని

న్శిరము బగిల్చినావు కురుసింహునిగర్వ మణంగ నాఁగటన్

గరిపుర మెత్తు సీరివి జగన్నుతదైవమ రామ...

	చ.	
యదుకులదుగ్ధసాగరసుధాకరుఁడై దగుకృష్ణమూర్తివై

ముదమున లోకబాధకుల మూర్ఖబకప్రముఖాసురాదుల

న్గదనమున న్వధించి శిశుఘాతుకు దుష్టునిఁ గంసుఁ ద్రుంచి పెం

పొదవఁగ నుగ్రసేనునకు నుర్వి నొసంగిన రామ...

	చ.	
త్రివురములం దహింపఁగ సతీశుని కస్త్రమ వౌచు నంతపైఁ

ద్రిపురసతు ల్భ్రమల్ గొనఁగఁ దేజున రావిని యావరించి త

ద్విపులసతీవ్రతంబు విడిపింపఁగ నీ విటు బుద్ధరూపు దా

ల్చిపు డిల నెన్న శౌర్యమతి వీవె మురాంతక రామ...

ధరణినిఁ గల్కిరూపమును దాల్చి జగంబుల దుష్టవర్ణసం

కరమనుజాళిఁ జూచి తురగంబును నెక్కి దురంతదంభము

